
ᑐᒃᓯᕋᐅᑎ ᖃᐅᔨᓴᕈᓐᓇᕐᓂᕐᒥᒃ 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᐱᔾᔪᑎᒋᓪᓗᒍ 
 
 

ᑐᓴᕆᐊᕈᑎ: X       ᐃᓱᒪᓕᐊᖅ:  
 
ᐱᔾᔪᑕᐅᔪᖅ:  ᓇᓗᓇᐃᖅᓯᓂᖅ ᐊᒻᒪ ᐅᓂᒃᑳᓕᐅᕐᓂᖅ ᐃᖅᑲᕐᒥᐅᑕᓂᒃ ᐊᑦᑕᕐᓇᖅᑐᒦᑦᑐᓂᒃ ᐃᒪᕐᒥᐅᑕᐃᑦ 

ᐃᓂᖏᓐᓂ ᐊᒻᒪ ᐆᒪᔪᖃᑦᑎᐊᖅᑐᓂᒃ ᐊᓐᓂᕐᓇᖅᑐᓂᒃ ᕿᑭᖅᑖᓘᑉ ᓴᓐᓂᕈᑎᐊᓂ, 
ᓇᐹᖅᑐᓕᖕᒥ/ᐅᑭᐅᖅᑕᖅᑑᑉ ᑲᓇᖕᓇᖓᓂ   

 
ᐱᕙᓪᓕᐊᓯᒪᓂᖏᑦ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᖃᕐᓗᑎᒃ ᓯᓚᑦᑐᓴᕐᕕᒡᔪᐊᕐᓂᒃ ᒪᕐᕉᖕᓂᒃ 
ᐸᕐᓇᒍᑎᓕᐅᖅᓯᒪᕗᑦ ᖃᐅᔨᓴᕈᒪᓪᓗᑎᒃ ᑕᕆᐅᑉ ᐃᖅᑲᕐᒥᐅᑕᖏᓐᓂᒃ ᕿᑭᖅᑖᓘᑉ ᓴᓐᓂᕈᑎᐊᓂ ᐊᐅᔭᖓᓂ 
2012 ᑕᐅᕙᑉᓱᒥᖓ ᖃᐅᔨᒪᓂᕗᑦ ᐱᕚᓪᓕᑦᑎᐊᒃᑲᓐᓂᖁᓪᓗᒍ. ᑕᕆᐅᑉ ᐃᖅᑲᖓ ᐆᒪᔪᖃᕐᕕᐅᕗᖅ 
ᐊᑦᑎᓛᖑᓪᓗᓂ ᑕᕆᐅᕐᒥ. ᑕᕝᕙᓂ ᖃᐅᔨᓴᕐᓂᕐᒥ ᐱᓇᓱᐊᓪᓗᐊᑕᕐᓂᐊᖅᐳᒍᑦ ᖃᐅᔨᓴᕐᓂᕐᒥᒃ 
ᐊᓯᕈᖅᐸᓪᓕᐊᖕᒪᖔᖅ ᖃᐅᔨᒪᔾᔾᔪᑎᒋᔪᓐᓇᕋᔭᖅᑕᑦᑎᓐᓂᒃ ᐅᑭᐅᖅᑕᖅᑑᑉ ᑕᕆᐅᖓᑕ 
ᐃᖅᑲᕐᒥᐅᑕᖏᓐᓂᒃ ᑕᒪᓐᓇ ᑲᓇᑕᐅᑉ ᐃᓚᓕᐅᑎᓂᐊᕐᓗᓂᐅᒃ ᐅᑭᐅᖅᑕᖅᑐᒥ ᐃᒪᕐᒥᐅᑕᓕᕆᓂᕐᒥᒃ 
ᐅᐊᑦᑎᔾᔪᑎᖏᓐᓄᑦ ᓄᓇᕐᔪᐊᑉ ᑲᔾᔨᖓᑕ ᑭᓪᓕᖓᓂ ᐅᐊᑦᑎᕐᓂᕐᒧᑦ ᐅᑭᐅᖅᑕᖅᑐᒥ ᑲᑎᒪᔨᓄᑦ (Arctic 
Council). ᑖᑉᓱᒪ ᐅᐊᑎᓂᐅᑉ ᐱᓇᓱᐊᒐᕆᕚ: “ᐱᕚᓪᓕᕈᓐᓇᖁᓪᓗᒍ ᖃᐅᔨᔪᓐᓇᕐᓂᕗᑦ ᑐᑭᓯᐅᒪᓂᒃᑯᑦ 
ᓯᕗᓂᑐᖃᒧᑦ ᐊᓯᕈᖅᐸᓪᓕᐊᓂᖓ ᐃᓗᓕᖏᑕ, ᖃᓄᐃᓕᖓᓂᖏᑕ ᐊᒻᒪ ᐊᑑᑎᖃᕐᓂᖏᑕ ᐅᑭᐅᖅᑕᖅᑐᒥ 
ᑕᕆᐅᕐᒥᐅᑕᖏᓐᓂᒃ, ᐊᒻᒪ ᓄᐊᑦᑎᕙᓪᓕᐊᔪᓐᓇᖁᓪᓗᑕ ᖃᐅᔨᒪᓂᕐᒥᒃ ᐅᑭᐅᖅᑕᖅᑑᑉ ᑕᕿᐅᖓᓂ 
ᐆᒪᔪᖃᕐᓂᖓᓂᒃ”. ᐅᓇ ᖃᐅᔨᓴᕐᓂᖅ ᐊᑑᑎᖃᒻᒪᕆᖕᓂᐊᖅᐳᖅ ᐃᒪᕐᒥᐅᑕᓕᕆᔪᓐᓇᕐᓂᕐᒧᑦ ᒪᑯᓂᖓ 
ᓇᑖᕐᓇᖏᓐᓂᒃ ᐊᒻᒪ ᑭᖑᑉᐸᖏᓐᓂᒃ ᐱᓇᓱᐊᖅᑕᐅᕙᒃᑐᓂᒃ ᑮᓇᐅᔭᓕᐅᕋᓱᒃᑐᓄᑦ ᐊᑕᓂᖃᕐᒪᑕ ᑖᒃᑯᐊ 
ᐃᒪᕐᒥᐅᑕᑦ ᑕᕿᐅᑉ ᐃᖅᑲᖓᓂᕐᒥᐅᑕᓄᑦ ᐊᒻᒪ ᐃᑎᔪᕐᒥᐅᑕᓄᑦ ᐊᒻᒪ ᓯᐊᕐᒪᒃᐸᓪᓕᐊᖃᑦᑕᕐᓂᖏᓐᓄᑦ 
ᒪᓕᒡᓗᑎᒃ ᒪᑯᓂᖓ ᑕᕆᐅᑉ ᐆᓇᕐᓂᖃᕐᓂᖓᓄᑦ ᐊᒻᒪ ᐊᓯᖏᓐᓄᑦ. 
 
ᓇᕈᕕᒋᔪᒪᔭᕗᑦ ᓇᓗᓇᐃᖅᓯᒪᕗᑦ ᐊᒻᒪ ᓄᐊᑦᑎᕕᒋᖃᑦᑕᕐᓂᐊᖅᑕᕗᑦ ᓄᓇᓐᖑᐊᖅ 1-ᒥ. ᐊᑐᕐᓂᐊᖅᑐᒍᑦ 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕈᑎᖓᓂᒃ ᐅᒥᐊᕐᔪᐊᕐᒥᒃ CCGS Hudson-ᒥᒃ (ᐊᔾᔨᓐᖑᐊᖓ 2). ᑕᒪᓐᓇ 
ᖃᐅᔨᓴᕐᓂᖅ ᐱᒋᐊᕋᔭᖅᑐᖅ ᔪᓚᐃ 26, 2012-ᒥ ᕼᐊᓕᐹᒃᔅᒥᑦ ᐊᒻᒪ ᐱᔭᕇᕐᓗᓂ ᐋᒡᒋᓯ 22, 2012-ᒥ 
ᐃᖃᓗᖕᓂ. ᐃᖅᑲᖓᓂᒃ ᑕᕐᕆᔭᐅᑎᓕᐅᕈᑎᒥᒃ ᐊᒻᒪ ᐊᔾᔨᓕᐅᕈᑎᒥᒃ ᐃᒪᐅᑉ ᐊᐅᓚᓂᖓᓄᑦ ᐃᖏᕐᕋᓗᑕ 
ᐊᔾᔨᓕᐅᕆᖃᑦᑕᕐᓂᐊᖅᑐᒍᑦ (700m-ᒥᒃ ᐃᑎᓂᖃᖅᑐᒥ) (ᐊᔾᔨᓐᖑᐊᖓ 2) ᐊᒻᒪ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ 
4K ᐊᔾᔨᓕᐅᕈᑎᖓᓂᒃ (ᐃᑎᓂᕐᒨᕈᓐᓇᖅᑐᖅ 4000m-ᒧᑦ). ᑕᕐᕆᔭᐅᑎᓕᐅᕈᑎ (ᐊᔾᔨᓐᖑᐊᖓ 2) 
ᐊᑐᖅᑕᐅᖃᑦᑕᕐᓂᐊᕐᒥᔪᖅ ᐃᖅᑲᖓᓂᒃ ᐊᔾᔨᐅᕆᕙᓪᓕᐊᓗᓂ ᐊᒻᒪ ᓄᐊᑦᑎᔾᔪᑕᐅᕙᒡᓗᓂ ᐃᒪᕐᒥᐅᑕᓂᒃ 
ᑭᓲᖕᒪᖔᑕ ᖃᐅᔨᓴᖅᑕᐅᓂᐊᖅᑐᓂᒃ. 
 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓄᓇᓕᖕᓂ 8-ᓂᒃ ᖃᐅᔨᓴᕐᕕᒋᔭᑦᑕ ᖃᓂᒋᔮᓃᑦᑐᑦ (ᑭᒻᒥᕈᑦ, ᐃᖃᓗᐃᑦ, 
ᐸᓐᓂᖅᑑᖅ, ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᐃᑉᐱᐊᕐᔪᒃ ᐊᒻᒪ ᖃᐅᓱᐃᑦᑐᖅ) ᐅᖃᐅᔾᔭᐅᓯᒪᕗᑦ 
ᑕᒪᑐᒥᖓ ᖃᐅᔨᓴᕈᒪᔭᑦᑎᓐᓂᒃ ᐊᒻᒪ ᒫᓐᓇᒧᑦ ᑎᑎᖅᑲᓂᒃ ᐃᑲᔪᖅᓱᕐᓂᖏᓐᓂᒃ ᐱᓯᒪᓕᖅᐳᒍᑦ 
ᒥᑦᑎᒪᑕᓕᖕᒥᑦ, ᑭᒻᒥᕈᕐᒥᑦ ᐊᒻᒪ ᑲᖏᖅᑐᒑᐱᖕᒥᑦ. ᐊᒻᒪᑦᑕᐅᖅ ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᐅᖃᐅᔾᔭᐅᓯᒪᒋᕗᑦ ᖃᐅᔨᓴᕈᒪᓂᑦᑎᓐᓂᒃ. 
 
ᑎᑎᕋᖅᑕᖏᑦ: ᒫᒡᒍᕆᑦ ᑐᕆᐊᕝᕗ (ᖃᐅᔨᓴᖅᑎ), ᐃᒪᕐᒥᐅᑕᓕᕆᔨᒃᑯᑦ, ᑲᓇᑕᐅᑉ ᐊᑯᓐᓂᖓᓂ ᐊᒻᒪ 
ᐅᑭᐅᖅᑕᖅᑐᒥ, ᐅᐃᓂᐱᒡ, ᒫᓂᑑᕝᕙ 
 
ᐅᓪᓗᖓᓂ: ᒪᐃ 5, 2012 



 
 
 

 
 
 
ᓄᓇᓐᖑᐊᖅ 1. ᖃᐅᔨᓴᕐᓂᕐᒧᑦ ᐅᒥᐊᕐᔪᐊᑉ ᓇᕈᕕᒋᓂᐊᖅᑕᖏᑦ (ᖁᖅᓱᖅᑐᖅ) ᐊᒻᒪ 
ᓄᐊᑦᑎᕕᒋᖃᑦᑕᕐᓂᐊᖅᑕᖏᑦ (ᓈᓴᐅᑎᓖᑦ), ᐱᓐᖏᑕᑐᐊᕆᓗᑎᒍᑦ 14 ᖃᐅᔨᓴᕐᓂᕐᒧᑦ 
ᐱᔭᕇᕐᕕᐅᓂᐊᖅᑐᖅ ᐃᖃᓗᐃᑦ. ᑲᓇᑕᐅᑉ ᑭᓪᓕᖓ ᓇᓗᓇᐃᖅᓯᒪᔪᖅ ᐊᐅᐸᖅᑐᒥᒃ ᑎᑎᖅᓯᒪᔪᖅ. 
 



ᖁᓛᓂ: ᐊᔾᔨᓕᐅᕈᑎ ᑲᓕᒐᒃᓴᖅ ᖃᑭᔭᐅᔪᖅ RV Hudson-ᒧᑦ 
(ᐊᔾᔨᓕᐅᖅᑕᐅᓯᒪᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ). 
 
ᐊᑖᓂ: ᑕᕐᕆᔭᐅᑎᓕᐅᕈᑎ ᓄᐊᑦᑎᔾᔪᑎᒧᑦ ᐃᓕᓯᒪᔪᖅ ᑕᑯᓐᓈᕐᓗᑕ 
ᓄᐊᑦᑎᔪᓐᓇᖁᓪᓗᑕ. 

ᐊᔾᔨᓐᖑᐊᖅ 2. ᐅᒥᐊᕐᔪᐊᖅ ᐊᒻᒪ ᖃᐅᔨᓴᕈᑎᖏᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᕐᓂᕐᒥ 

 

ᖁᓛᓂ: RV Hudson ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕈᑎᖓ ᐃᒪᐅᑉ 
ᐃᖅᑲᖓᓂᒃ ᐊᔾᔨᓕᐅᕈᑎᒥᒃ ᓴᓂᕌᓂ ᓂᕕᖓᑎᑦᑎᔪᖅ 2002-ᒥ 
(ᐊᔾᔨᓕᐅᖅᑕᐅᓯᒪᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ). 
 
ᐊᑖᓂ: ᐊᔾᔨᓕᐅᕈᑎ ᖃᐅᒻᒪᖅᑯᑎᓕᒃ ᐃᖅᑲᕐᒥ ᐊᔾᔨᓕᐅᕆᓲᖅ. 

